
lerdena: dotorea
izeia: abetoa

bitxia: arraroa

jasan: pairatu
nekezago: zailago
sahats apala: abarrak
beherantz, dindilizka
bezala dituen zuhaitza

inausi: abarrak moztu

adarburua: abarrek
osa tzen duten multzoa

erikorrenak: gaixotze-
ko errazenak

hondatu: alferrikaldu
egundoko: sekulako,
itzelezko

TT xineraz pen-zin hitzak zuhaitz txikia esan nahi du. Hortik dator bonsai izena.
Arte ekintza miresgarria, benetan, zuhaitz lerdenaren itxura gihartsua galdu

gabe, pago, haritz edo izei tinko zaharra zeure eskuetan bizirik eduki ahal izatea.
Gaur egun bonsai lanetan Japonia nagusitzen bada ere, Txinatik eraman omen

zuten hara XI. mendean misiolari budistek artegintza hau. Europara ez ziren iritsi
XIX. mendera arte, 1878an Parisen eginiko Erakusketa Unibertsalean, hain zuzen
ere. Zuhaitz bitxi hauen inguruan jakin-nahia eta hazkuntza praktika berehala
hedatu ziren Europako herrialde askotan.

Edozein zuhaitz motak jasan dezake laburpen bilakaera hau, beraren izaerari
uko egin gabe. Hala ere, batzuek beste batzuek baino nekezago gordeko dute
jatorrizko zuhaitzaren itxura. Sahats apalak, adibidez, adarren pisuak ematen dion
itxura berezia ezin gorde izango du bonsai motara alda tzean; edo eta eukaliptuaren
orriek ez dute egitura luze zorrotza mantentzen.

Neurriaren arabera, lau bonsai mota bereizten dira: Mame-Bonsaia, haurra
baino txikiagoa; arbolak ez du 15 zentimetrotik gora hazi behar. Zaintzeko bonsai
motarik zailena dugu berau; lau aldiz ureztatu behar dira egunean eta birlandatzeak
eta inausteak arrakastaz egiteko horretan aritua behar duzu izan. Tamainaz
bigarrena Ko-Bonsaia, haur bonsaia da; 15etik 35 zentrimetrotarako altuera behar
du. Hurrena, Chiu-Bonsaia, bonsai gaztea dator, 35etik 55 zentimetrorainokoa.
Azkenik, Dai Bonsaia, bonsai handia, bi metrotara irits daitekeena. Neurriak eta
adinak ez dute elkarrekin inongo zerikusirik. Bonsai handiak hogeita bost urte izan
ditzake eta bonsai gazteak, aldiz, hirurehun eta berrogeita hamar.

Enborra eta adarburua estilo desberdinetan, era askotara molda daitezke. Lau
dira ezagunenak: Coc-Kan, Shak-Kan, Kengai, eta Ishi-Zuke. Azken hau da
zailena. Sustraiak harri gainean edo eta harriaren barnean sartzen ditu zuhaitzak,
batzuetan batere lurrik gabe.

Ez da lan oso zaila bonsaigintza, baina ezagupenak eta esperientzia
beharrezkoak dituzu, batez ere, birlandatzerakoan, inausterakoan, enbor eta adarrei
alanbre bidez forma ematean. Hiru hauek dira zuhaitzaren hazkuntzan eta bizitzan
unerik erikorrenak. Edozein hutsunek heriotzerainoko kalte gaindiezina ekar
diezaioke zuhaitzari. Eguneroko ureztaketak ere kontuz egin beharrekoak dira.
Japonian bonsaigintzan hasten diren gazteen lehen urratsa ureztatzailearen lagun -
tzaile izatea da.

Dena den, jakituria eta esperientzia alferrik dira pazientziarik gabe. Bonsaiekin
ez dago presarik. Bere denbora behar du zuhaitzak sendotzeko. Presaka ibiliz,
hondatu baino ez dituzu egingo. Edozein baratze lanetan bezala, bonsaigintzan ere
denborak egundoko garrantzia du. Errespetatzen duenak lortuko ditu luzarorako
zuhaitzak. Presaka dabilenak, berriz, bata bestearen ondoren hiltzen ikusiko ditu.
Urtaro egokiak hartu behar dira kontuan bonsai hazkuntzan. 

Bonsaiak bezalaxe Ekialdetik datorkigun esaera zahar batez amaituko dut:
“Arbola menperatzen duenak edozer menpera dezake”.

Testuko hurrengo hitzetan non jarri behar dugu azentua edo intonazio indarra?
Azpimarratu indarra hartzen duen silaba eta irakurri ozenki intonazioa zainduaz.

miresgarria - nagusitzen - erakusketa - birlandatzeak - hirurehun - ezagupenak -
erikorrenak - bonsaigintzan - laguntzaile - presaka - denborak - errespetatzen -
menpera tzen

Zein da testu honen gaia?

Hona lantzen ari garen testuari dagokion zenbait puntu, desordenaturik. 

1. ❍ Bonsaigintza: zuhaitzak txiki mantentzeko artea
2. ❍ Bonsaiaren jatorria
3. ❍ Bonsai artea Txinatik Japoniara XI. mendean eramana
4. ❍ XIX. mendean Europara iritsi eta berehala hedatu  
5. ❍ Sahats apala, eukaliptua  
6. ❍ Bonsai artea edozein zuhaitzekin gauzatu daiteke
7. ❍ Misiolari budistek
8. ❍ Zuhaitz batzuek ezin dute beren izaera mantendu
9. ❍ Mame-bonsaia, Ko-bonsaia, Chiu-bonsaia, Dai-bonsaia

10. ❍ Bonsai motak
11. ❍ “Arbola menperatzen duenak edozer menpera dezake”
12. ❍ Neurriaren arabera lau bonsai mota
13. ❍ Coc-Kan, Shak-Kan, Kengai, Ishi-Zuke
14. ❍ Neurriak eta adinak erlaziorik ez
15. ❍ Bonsaiaren enborra eta adarburua moldatzeko hainbat estilo
16. ❍ Bonsaiak zailtasunik ez, baina ezagupenak, esperientzia eta

pazientzia beharrezkoak
17. ❍ Jakin gabe edo presaka ibilita, zuhaitzak hiltzeko arriskua

A Zerrenda horretan, markatu • hiru baldintzak betetzen dituzten hamar.

B Markatu dituzunetatik aukeratu sei garrantzitsuenak eta idatzi marra urdinetan, baina testuan azaltzen
diren ordenan.

C Markaturik geratzen direnetatik, idatzi orain ideia garrantzitsuen osagarriak direnak eta kokatu zein 
bere lekuan, marra beltzetan.

• ................................................................................................................................

• ................................................................................................................................

– ...........................................................................................................................

• ................................................................................................................................

– ...........................................................................................................................

• ................................................................................................................................

– ...........................................................................................................................

• ................................................................................................................................

• ................................................................................................................................

– ...........................................................................................................................

Baldintzak

Testuaren gaiarekin
lotura zuzena izan

behar du.

1

Adierazpen osoa
izan behar du:

ideia.

2

Testuaren 
zentzuarekin bat 
etorri behar du.

3

Testu baten gaia
sintagma batean
bil daiteke, hitz
gutxitan. 
Kontzeptu nagusia,
testuko erreferentzia
nagusia du oinarri.

Gaia

1. ❍ Zuhaitz txikiak 2. ❍ Bonsaigintza 3. ❍ Zaletasun bitxiak

Irakurri hurrengo adierazpenak eta markatu erantzuna: egia / faltsua.

1. Kulturen arabera egutegi desberdinak daude. . . . . . . . . . . . . . . . . . . . . . . . . . . . . . . . . . . . . . . . . . . ❍ ❍

2. Urtea ez da denentzat urtarrilean hasten. . . . . . . . . . . . . . . . . . . . . . . . . . . . . . . . . . . . . . . . . ❍ ❍

3. Denok ez gara data berean bizi. . . . . . . . . . . . . . . . . . . . . . . . . . . . . . . . . . . . . . . . . . . . . ❍ ❍

4. Ilargia edo Eguzkia izan dira beti erreferentzia egutegiak egiterakoan. . . . . . . . . . . . . . . . . . . . ❍ ❍

5. Gaur egun, kultura guztiek erabiltzen dute eguzki egutegia. . . . . . . . . . . . . . . . . . . . . . . . . . . . . . ❍ ❍

6. Eguzki egutegien arazo nagusia eguzkiak bira egiteko denbora kalkulatzea da. . . . . . . . . . . . . ❍ ❍

7. Lurrak itzulia egiteko behar duen denbora ez dator juxtu urteko egun kopuruarekin. . . . . . . . . ❍ ❍

8. Egiptoarrek urtea 12 zatitan antolatu zuten, 30 egunekoak. . . . . . . . . . . . . . . . . . . . . . . . . . . . . . ❍ ❍

9. Greziarren egutegia egiptoarrena baino perfektuagoa zen: 365 egunekoa. . . . . . . . . . . . . . . . . ❍ ❍

10. J. Caesarrek greziarren egutegia moldatu eta hobetu egin zuen, urte bisestuak ere 
sartuaz. . . . . . . . . . . . . . . . . . . . . . . . . . . . . . . . . . . . . . . . . . . . . ❍ ❍

11. Caesarrek hilabeteen izenak aldatu ez izanak nahaste handiak eragin zituen.. . . . . . . . . . . . . . . ❍ ❍

12. September hitzak “zazpigarrena” esan nahi du; baina guretzat ez da zazpigarrena, 
bederatzigarrena baizik. . . . . . . . . . . . . . . . . . . . . . . . . . . . . . . . . . . . . . . . . . . . . ❍ ❍

13. Gregorius XIII Aita Santua egutegia orekatu beharrean gertatu zen: urte bati 
10 egun kendu zizkion. . . . . . . . . . . . . . . . . . . . . . . . . . . . . . . . . . . . . . . . . . . . . ❍ ❍

14. Gregoriusek Caesarren bisusturteen sistema zehaztu egin zuen. . . . . . . . . . . . . . . . . . . . . . . . . . ❍ ❍

15. Nahiz eta hainbat egutegi proiektu egon, Gregoriusena erabiltzen dugu perfektua 
delako. . . . . . . . . . . . . . . . . . . . . . . . . . . . . . . . . . . . . . . . . . . . . ❍ ❍

EE FF

Bilatu eskuineko hitz multzoetan testuko hitz hauen sinonimoak.

“Bistan”

Erregulartasuna

Ohartu

Funtsezko

Gorabehera

Gakoa

Berezia

Buruan

Ezarri

Halaber

Aldiz

Nahasketa

Eratu

Errorea

Eraberritu

Ukatu

Istilua

Piztu

arazo
finkatu

oinarrizko
sistematikotasuna

konturatu 
giltza

antolatu
garrenean

ohiz kanpokoa
nahaspila

ostera
aldea

eragin
berriztatu
eztabaida
agerian
ezetsi
baita



Kokatu informazio hauek ordenan eta mugatu bakoitza nondik nora azaltzen den testuan, kako edo paren-
tesi bidez.

MM unduan ez dago hau baino gehiago irakurtzen den literatura motarik. Urtero
milioika ale argitaratzen dira bazter guztietan. Ipar Amerikan bakarrik milaka

polizi eleberri idazten dira urtero. Zoazte estazio edo kaleko kioskoetara, liburu-
dendetara, hiriko liburutegira. Denek aho batez esango dizute gehien saltzen direnak
polizi eleberriak direla.

Ez da gaurko kontua. Edgar Allan Poek bere istorio harrigarrietan Dupin
detektibea lanean jarri zuenetik, jendea oso zaletu zen abentura klase honekin.
Sherlock Holmes-ek areagoko arrakasta izan zuen. Gaur egun Maigret, Marlowe eta
Poirot gure artean bizirik daude.

Nor dira polizi eleberriak irakurtzen dituztenak? Badirudi literatura mota hori
ezikasiena dela. Oker gabiltza. Intelektualen mota da, zuzenki. Katedratikoek, iker -
tzaileek, jakintsuek..., oso gustura irensten dituzte polizi eleberriak. Honetan datza,
hain zuzen ere, mota honen berezitasuna. Jende klase guztiei gustatzen zaiela.
Intelektualen ondoan white collars, dendari, langile, futbolari eta etxekoandreei
polizi eleberriak goresten entzungo diezu. Irakurtzeko tirria dutenen artean ia inor
ez dago bere bizitzako aldi ren batean polizi eleberriekin arduratu ez denik.

Gorengo literatura, berriz, gutxiren eskuetan dabil; Borges, Faulkner, Joyce,
Proust, Kafka eta horien antzekoak aukeratu-taldeok irakurtzen ditugu eta,
sarri –aitor dezagun lotsarik gabe–, geure lanek edo eginkizunek beharturik,
irakurlan horretan atsegin handiegirik hartu gabe.

Arrazoi bat baino gehiago daude polizi eleberrietarako zaletasuna azal tzeko.
Polizi eleberriek eguneroko asperguratik ateratzen gaituzte. Polizi eleberriak gehie-
netan heriotze eta hiltzaile baten inguruan ardazten dira eta heriotza bizitzaren gerta-
kizunik garrantzitsuena denez gero, berezkoa da hil tzailea nor den jakiteko grina
sentitzea. 

Polizi eleberri onak irakurterrazak izaten dira: ekintza bizia dute, ideologia
gutxi, elkarrizketa asko; hitz batez esateko, jakinmina hasieratik azkenera arte pizten
digute: eskuetan hartu eta ezin utzi. Hori da eleberri on bati buruz egin daitekeen
goralpenik handiena.

Badute gainera eleberri hauek beste alderdi on bat. Ez dutela “edantxarrik”
uzten. Beste eleberri askok, hoberenak prezeski, irakurri ondoren bizi tzari buruzko
pesimismoa, etsipena eta makaleria ernetzen dizkigute. Goi mailako eleberriei
tristura eta goibela darizkie. Polizi eleberriei ez. Irakurri eta berehala ahanzten dugu,
pastel on bat jan eta biharamunean haren oroipenik ez dugun bezala. Horregatik
sarri gertatu ohi zaigu aspaldi irakurri eta zokoan genuen polizi eleberria berriro
eskuratu eta berriro atseginez leitzea.

Polizi elebe-
rrien hasiera,
aitzindariak,
pertsonaiak

Polizi elebe-
rriek arrakasta

non-nahi

Polizi elebe-
rrien ezaugarri bat: 

entretenituak

Beste ezauga-
rri bat: 

irakurterrazak

Beste ezaugarri bat: 
irakurri ondoren 
sentsazio atsegina

irakur-
lego mota

zabala

Kontraposi -
zioa: goi mailako

literatura

SS atanizazioaren lehen urratsa gauzak bitan banatzea da. Harrigarria da gauzak
bitan banatzeko dugun joera. Ez dakit burmuineko zein egitura edo zein

arketipo kolektibo dagoen bikoizteko joeraren azpian, baina fun tsezko zerbait da.

Mundua edo gauzak bitan banatzeak, sinplifikazio eta bikoiztasun honek,
banatutako bi aldeen arteko oposizioa suposatzen du. Areago: bi aldeen arteko
oposizioak bien arteko gatazkara garamatza. Izan ere, mundua alde bitan banatzen
duenarentzat, nolabait, alde bat ona izaten da eta bestea txarra, bata berez ona eta
bestea berez txarra. 

Balantzaren argudioa burges tipi eta jende intelektualaren ezaugarria bada,
manikeismoa argitasun gutxiko jendearen artean ematen da. Hain zuzen ere,
areagotu egiten da gatazka egoeretan. Borroketan, grinak nagusitzen diren heinean,
muga zehatz bat marrazten da, alde biren artean; artekorik ez da geratzen, omen,
eta beste aldekoa satanizatu egiten da. Gu Jerusalem gara, pen tsatzen da, beste
guztiak Babilonia.

Eta bide horretatik, bihotzeko bide galdu horretatik, ez da inora joaten,
imajina faltsuen behelainoetan galtzera baino; hau da, mesfidantza eta libertateak
suntsitzera.

I

Zeintzuk dira testuko bi ideia garrantzitsuenak?

1. ❍ Gauzetan bi alde ikusteko joera, satanizazioa, oso errotua
2. ❍ Bi alde aurkako soilik ikusteak, edo ona edo txarra, gatazka eragin
3. ❍ Manikeismoak, edo ona edo txarra ikusteak, satanizazioa 
4. ❍ Satanizazioa distortsionatzailea eta zapaltzailea

Aukeratu testuaren muina edo oinarria den kontzeptu nagusia eta osatu hori informazio zehatzenekin.

Gaia

..................................................................................

..................................................................................

Informazioak

Gaia eta honekiko informazioak loturik, idatzi atera duzun izenburua, osorik:

satanizatu: gaiztotzat hartu
arketipo: eredua, ideala

gatazka: liskarra, tirabira
balantza: oreka edo justi-
ziaren sinboloa
manikeismoa: satanizazioa
artekorik: erdi biderik 
omen: esan liteke

Jerusalem: kristauak
Babilonia: mairuak
bihotzeko bide: senti men  du

1. Testu bati buruzko iritzia emateko nahikoa da gaia soilik kontuan hartzea.  . . . . . . . . . . ❍ ❍
2. Testuingurua kokapenaren alderdi bat da: testuari buruzko datu jakingarri batzuk.  . . . . ❍ ❍
3. Testuingurua kontuan hartu ezean iritzia desbideratua gerta daiteke.  . . . . . . . . . . . . . . . . ❍ ❍
4. Edukiaren iruzkina: funtsean, testuak zer komunikatzen duen aztertzea da.  . . . . . . . . . . ❍ ❍
5. Formaren azterketa: testuaren moldea aztertzea da.  . . . . . . . . . . . . . . . . . . . . . . . . . . . . . . ❍ ❍
6. Kokapenak bi alderdi nagusi biltzen ditu: testuingurua eta testua nolakoa den.  . . . . . . . ❍ ❍
7. Iritzi pertsonala gai bati buruzkoa izan ohi da.  . . . . . . . . . . . . . . . . . . . . . . . . . . . . . . . . . . . . ❍ ❍
8. Testu bati buruzko iritzi kritikoa ematea, funtsean, testuak komunikatzen duenari 

buruz geure iritzia ematea da.  . . . . . . . . . . . . . . . . . . . . . . . . . . . . . . . . . . . . . . . . . . . ❍ ❍
9. Testuaren balioa epaitzea, funtsean, dituen merezimenduak aitortzea da.  . . . . . . . . . . . . ❍ ❍

10. Iritzi kritikoa ezadostasunezkoa izan arren, testuak balio aipagarriak izan ditzake.  . . ❍ ❍

Bai   Ez

Testuen sailkapena egiteko ardatz desberdinak erabiltzen dira. Sailkapen nahiko klasiko baten arabera tes-
tuak, nagusiki, hiru motatakoak izan daitezke: literarioak, informaziozkoak edo harreman mailakoak. 

Testu literarioak hiru generotan kokatzen dira: narratiban, lirikan edo dramatikan. 

Informaziozko testuak lau generotan: kazetaritzan, didaktikan, historian edo oratorian.

Gertaeren narrazioa.

• Eleberria, ipuina, kondaira,
narrazioa, erromantzea, bertsoa...

Narratiba edo Epika

Barne sentimenduen adierazpena.

• Poemak, erromantze lirikoak,
kantua, himnoa...

Lirika

Antzezteko diren obrak.

• Tragedia, komedia, maskarada,
pastorala...

Dramatika

Gaurkotasuna duten gaien edo
gertaeren azalpena.

• Artikulua, kronika, erreportaia...

Kazetaritza
Eskutitza, telegrama, postala, gon-
bidapena, laburpena, txostena,
eskabidea...

Pertsonartekoa

Akta, jakinarazpena, instantzia,
abisua, oharra, iragarki ofiziala,
argiketa...

Instituzioekikoak

LITERARIOAK INFORMAZIOZKOAK HARREMANETAKOAK

Helburu pedagogikoa dutenak.

• Saioa, artikulua, tesia, tratatua,
ikerketa, monografia...

Didaktika

Iraganeko gertaeren azalpena.

• Kronika, biografia, narrazioa,
memoria, autobiografia...

Historia

Jatorriz ahozkoak. Gero testu.

• Sermoia, diskurtsoa, hitzaldia,
homilia, arenga...

Oratoria

Testu baten kokapena egindakoan, Edukia atalari ekingo zaio eta horretan bi motatako informazioak txer-
tatuko ditugu: testuari buruzko azalpen laburra eta egituraketa

Irakurri hurrengo azalpen laukitxoa eta egin ariketa.

• Zein testuri dagozkio edukiaren azalpen horiek?

Testuaren izenburua: 

....................................................................................

Testuaren izenburua: 

....................................................................................

• Zein izen dute hurrengo egituraketa motek?

1)

..............................................................

...........................................
Tesia

..............................................................

Tesia.........................................

..............................................................

Tesia...................................................
Tesia

..............................................................
Gaia? ................
Gaia? ................

..............................................................

Tesia...................
Antitesia..............

2)

Autoreak testuan:

• Zein gai plazaratzen du?

• Zein arazo planteatzen du?

• Zein tesi edo ideia defendi tzen 
du?

• Zein alderditan sakontzen du?

• Zelako ondorioak ateratzen 
ditu?

• Zein mezu zuzentzen dio irakur-
leari?

Azalpen laburra

Dedukzio bidezkoa
Ideia nagusia edo tesia testua-
ren hasieran.

Indukzio bidezkoa
Ideia nagusia edo tesia testua-
ren amaieran.

Egituraketa zirkularra
Ideia nagusia edo tesia testua-
ren hasieran eta amaieran.

Oposaketazkoa
Ideia bat aurkakoaren bidez 
frogatzen da.

Galdera bidezkoa
Galderak planteatu eta erantzu-
nak eskaini.

Errepikapenezkoa
Ideia berberaren garapen des-
berdinak.

Egituraketa

X. Amuritzak bertsolaritzak duen ezaugarri nagusiene-
tako bati buruz testu labur eta interesgarria eskaini dio
irakurleari. Testuko gaia bat-batekotasuna delarik, al der  di
hori zer den eta zelako garrantzia duen azaldu du, adibi-
deekin ere horniturik argi eta garbi uler dadin.

Autoreak bonsaigintzari buruzko informazio
garrantzi tsuenak eskaini dizkio irakurleari testu honetan:
bonsaigintza zertan den, non sortu den, dauden estiloak,
teknikak, behar diren baldintzak...; eta, batik bat, arte
honen zentzua eta zergatia. 



❍ ESAMOLDEA

❍ SINONIMOAK

❍ HITZ KONNOTATIBOA

❍ HITZ MARKATUA

(ZENTZU BEREZIKOA)

❍ HITZ LANDUA

❍ HITZ ADIERAZ-

KORRA

❍ HITZ TEKNIKOA, 

ESPEZIALDUA

❍ BALIABIDE ESTILIS-
TIKOA

❍ EUSKALKI EZAU-
GARRIA

❍ AZALPEN ZEHAZTUA

❍ ...

❍ Komatxo arteko hi -
tzek zentzu berezia
izaten dute, konnota-
tiboak izaten dira

❍ Hizkuntza klasikoe -
tako hitzak eta esal -
diak erabilita tan ke ra
landua izaten du
testuak.

❍ Kontzeptu zehatzak
edo bereziak azaltzeko.

❍ Hizkuntzazko abe ras -
tasunaren froga.

❍ Autorearen maila lan -
 dua era kusten dute.

❍ Testuaren ulermena
errazteko helburua
dute; irakurlearen tzat
lagungarri dira.

❍ Ideia bat edo kon -
tzeptu bat zehazteko,
esanahi juxtua adi  e -
razteko balio dute.

❍ Elementu berezi as ko -
ren pilaketak zailago
bihurtzen du irakur -
keta eta ulermena.

❍ Egilearen hizkuntz
joera edo jatorria sala -
tzen du.

❍ Ideia bat, kontzeptu
bat argi eta garbi
adierazteko helburuz
erabiltzen ditu
antzeko hitzak edo
aditzak (Ez dira
sinonimoak).

❍ ...

«”USA Satanasa”»
«”Sionistak eta berauen lagun -
tzaile inperialistak”»
«”Palestinar terroristak”»

«Ezezaguna, arrotza, estrainioa...»,
«beldur edo larridura», 
«turkoburu edo oker ordaintzaile», 
«abegikortasun eta ospitalitatea»,
«ikara, laborria eta izudura»,
«lilura eta jakinmina»

«Sub specie inimicitiae»,

«Sympatheia» 

«punkia»,  

«”navajero”a»

«letania»,  «dialektika»,  «kosmopoli-
tizatua»,  «distortsionatua»  

«fantasma»,  «fantasmatikoa»,
«golik handiena»  

«itsutzera, obsesionatzera», 
«tolerantzia eta interesa», 
«ikusten, ulertzen eta baloratzen»  

Testuko adibideak Zer da / dira? Zergatik / Zertarako?

BALIABIDEAK

Testu batzuk baliabideetan
oso aberatsak izan daitez-
ke eta horien analisiak luze
jo dezake. Alabaina, ez
da ahaztu behar formaren
analisi hau Iritzia atal oso-
aren parte bat dela. Horre -
gatik, orekaz joka tzea
komeni da, eta nabarme-
nenak edo garrantzi tsu -
enak soilik aztertu eta beti
ere zeozer frogatzeko
balio duten neurrian.

Oreka

TESTU IRUZKINA

79

• • 




